КОМИ РЕСПУБЛИКАСА ВЕСЬКÖДЛАН КОТЫРЛÖН
ШУÖМ
«2012 во вылӧ да 2013 да 2014 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Веськöдлан котырлöн 2011 во ӧшым тöлысь 19 лунся 575 №-а шуöмö вежсьöмъяс пыртöм йылысь
Коми Республикаса Веськöдлан котыр шуис:

1. Пыртны «2012 во вылӧ да 2013 да 2014 воясся планӧвӧй кадколаст вылӧ Коми республикаса республиканскӧй сьӧмкуд йылысь» Коми Республикаса Веськöдлан котырлöн 2011 во ӧшым тöлысь 19 лунся 575 №-а шуöмö татшӧм вежсьöмъяс:

1) 14 пунктын:

а) 26 пунктувса мӧд абзацын «27. Федеральнӧй сьӧмкудйысь воӧм сьӧм тшӧт весьтӧ фельдшер-акушер пунктъясса медицина персоналлы, регыдъя медицина отсӧг сетысь врачьяслы, фельдшеръяслы да медицинскӧй сестраяслы сьӧм мынтӧм вылӧ 2012 во вылӧ Коми Республикаса республиканскӧй сьӧмкудйысь субвенцияяс сетан правилӧяс, - 27 №-а содтӧд серти.» кывъяс вежны «27) Федеральнӧй сьӧмкудйысь воӧм сьӧм тшӧт весьтӧ фельдшер-акушер пунктъясса медицина персоналлы, регыдъя медицина отсӧг сетысь врачьяслы, фельдшеръяслы да медицинскӧй сестраяслы сьӧм мынтӧм вылӧ 2012 во вылӧ Коми Республикаса республиканскӧй сьӧмкудйысь субвенцияяс сетан правилӧяс, - 27 №-а содтӧд серти;» кывъясӧн;

б) содтыны татшӧм 28 пунктув:

«28) Уна патераа керкаяс капитальнӧя дзоньталӧм кузя мероприятиеяс могмӧдӧм вылӧ 2012 воын муниципальнӧй районъясса (кар кытшъясса) сьӧмкудъяслы Коми Республикаса республиканскӧй сьӧмкудйысь субсидияяс сетан правилӧяс — 28 №-а содтӧд серти.»;

2) шуӧмӧ содтыны 28 №-а содтӧд тайӧ шуӧм дорӧ содтӧд серти.
2. Тайö шуöмыс вынсялö сійöс примитан лунсянь.
Коми Республикаса Юралысь




       В. Гайзер
Сыктывкар

2012 вося лöддза-номъя тöлысь 15 лун 

246 №
Коми Республикаса Веськӧдлан котырлӧн

2012 во лӧддза-номъя тӧлысь 15 лунся 246 №-а шуӧм дорӧ

СОДТӦД
«ВЫНСЬӦДӦМА

Коми Республикаса Веськӧдлан котырлӧн

2011 во ӧшым тӧлысь 19 лунся 575 №-а шуӧмӧн

(28 №-а содтӧд)

Уна патераа керкаяс капитальнӧя дзоньталӧм кузя мероприятиеяс могмӧдӧм вылӧ 2012 воын муниципальнӧй районъясса (кар кытшъясса) сьӧмкудъяслы Коми Республикаса республиканскӧй сьӧмкудйысь субсидияяс сетан 
ПРАВИЛӦЯС 
1. Уна патераа керкаяс капитальнӧя дзоньталӧм кузя мероприятиеяс могмӧдӧм вылӧ Коми Республикаса республиканскӧй сьӧмкудйысь субсидияяс (водзӧ — субсидияяс) сетсьӧны муниципальнӧй районъясса (кар кытшъясса) сьӧмкудъяслы (водзӧ — меставывса сьӧмкудъяс) «2008 — 2012 вояс вылӧ «Коми Республикаын уна патераа  керкаяс капитальнӧя дзоньталӧмлы отсӧг сетӧм» торъя мога республиканскӧй уджтас йылысь» Коми Республикаса Оланпас серти, медым ӧтув могмӧдны уна патераа керкаяс капитальнӧя дзоньталӧм кузя мероприятиеяс могмӧдӧм вылӧ меставывса сьӧмкудъяслысь рӧскод.

2. Субсидия сетӧм кузя рӧскод сьӧмӧн могмӧдӧ Коми Республикаса архитектура, стрӧитчӧм да коммунальнӧй овмӧс министерство (водзӧ — Министерство) 2012 во вылӧ Коми Республикаса республиканскӧй сьӧмкудлӧн своднӧй сьӧмкуд роспись да кассӧвӧй план серти сьӧмкуд обязательствояслӧн лимит мында, мый артыштӧма Министерстволы, юклӧм серти, мый урчитӧма «2012 воын Коми Республикаын уна патераа керкаяс капитальнӧя дзоньталӧм» республиканскӧй адреснӧй уджтас йылысь» Коми Республикаса Веськӧдлан котырлӧн 2012 во урасьӧм тӧлысь 22 лунся 63 №-а шуӧмлӧн «Уджтас сьӧмӧн могмӧдан мында» V юкӧдса 1 таблицаын, уна патераа керкаяс капитальнӧя дзоньталӧм кузя муниципальнӧй адреснӧй уджтасъяс пайӧн сьӧмӧн могмӧдӧм йылысь артмӧдчӧмъяс вылӧ подуласьӧмӧн, мый кырымалӧма Коми Республикаса Веськӧдлан котыр да меставывса асвеськӧдлан органъяс костын (водзӧ — Артмӧдчӧмъяс).

Артмӧдчӧмлысь формасӧ вынсьӧдӧ Министерство да йӧзӧдӧ «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын сійӧс вынсьӧдан лунсянь 3 уджалан лунӧн.

3. Медым кыпӧдны Коми Республикаса республиканскӧй сьӧмкуд видзӧмлысь окталунсӧ да бӧртаслунсӧ да Россия Федерацияса сьӧмкуд кодекслӧн 34 статья серти, Артмӧдчӧм кырымалӧм дырйи босьтӧны тӧд вылӧ субсидия видзан бӧртаслунлысь торъя мога петкӧдласъяс.

4. Субсидия сьӧмсӧ вуджӧдӧ Министерство Артмӧдчӧмӧн урчитӧм кадӧ да пӧрадок  серти.

5. Рӧскод видзӧм йылысь, мый сьӧмӧн могмӧдан источникӧн лоӧ субсидия, да субсидия видзан бӧртаслунлысь торъя мога петкӧдласъяс йылысь отчётносьт сетан кадсӧ да пӧрадоксӧ урчитӧны Артмӧдчӧмӧн.

6. Субсидия видзан окталунсӧ донъялӧ Министерство Артмӧдчӧмын урчитӧм да субсидия видзан бӧртаслунлӧн торъя мога татшӧм ӧткодялӧм збыль петкӧдласъяс вылӧ подуласьӧмӧн:

1) дзоньталӧм уна патераа керка пай капитальнӧя дзоньтавны колана уна патераа керка ӧтувъя лыд серти;

2) уна патераа керка капитальнӧя дзоньталӧм кузя уджъяс нуӧдан кадӧ кутчысьӧм.

7. Субсидия видзан окталунсӧ донъялӧ Министерство вося помшуӧмъяс серти. Субсидия видзан окталун йылысь отчёт вынсьӧдӧ Министерство да йӧзӧдӧ «Ӧтуввез» юӧртан да телекоммуникационнӧй везйын сылӧн официальнӧй сайт вылын отчётнӧй во бӧрся локтан волӧн урасьӧм тӧлысь 10 лунӧдз. 

8. Субсидия видзан окталун донъялӧм вылӧ подуласьӧмӧн Министерство примитӧ решение чинтыны ӧчереднӧй финансӧвӧй воын видзтӧм субсидия колясын коланлунсӧ сэтшӧм случай дырйи, кор збыль петкӧдласъясыс лӧсялана во вылӧ урчитӧм петкӧдлас серти 100 прӧчентысь этшаджык.

9.  Сэтшӧм случай дырйи, кор субсидия  видзан окталун донъялӧм серти субсидия видзӧмсӧ лыддьӧма абу колана ногӧн видзӧмӧн (тайӧ Правилӧяслӧн 8 пунктын индӧм случай дырйи), сэки 2013 во вылӧ муниципальнӧй юкӧнлы артыштӧм субсидия ыдждасӧ колӧ чинтыны  субсидия ыджадысь 0,5 прӧчент артыштӧмӧн Артмӧдчӧмӧн урчитӧм петкӧдласӧдз вотӧм быд прӧчентысь, мый индӧма тайӧ Правилӧяслӧн 6 пунктын, мый урчитӧма Министерствоӧн.
10. Субсидия видзан условиеӧн лоӧ меставывса асвеськӧдлан органъясӧн субсидия сьӧмсӧ торъя мог вылӧ видзӧм.

Абу торъя мог вылӧ видзӧм сьӧмсӧ бергӧдӧны Коми Республикаса республиканскӧй сьӧмкудйӧ оланпастэчасӧн урчитӧм пӧрадок серти.

11. Министерство быд тӧлысь отчётнӧй бӧрся тӧлысьлӧн 25 лунысь оз сёрджык сетӧ Коми Республикаса сьӧм овмӧс министерствоӧ субсидия видзӧм йылысь отчёт форма серти, мый вынсьӧдӧма Министерствоӧн да сӧгласуйтӧма Коми Республикаса сьӧм овмӧс министерствокӧд.

12. Субсидия торъя мог вылӧ видзӧм бӧрся видзӧдӧ урчитӧм ногӧн Министерство да Коми Республикаса сьӧм овмӧс министерство.».

Вуджӧдіс Христофорова Л.П., 4877 пас
